
  
  

एशियन गेम्स और आईएसएसएफ वर्ल्ड चैंपियनशिप में ऐश्वर्य प्रताप और आशी चौकसे का
चयन

चर्चा में क्यों?
2 जुलाई, 2023 को मध्य प्रदेश जनसंपर्क विभाग द्वारा दी गई जानकारी के अनुसार चीन में सितंबर 2023 में शुरू होने वाले एशियन गेम्स और बाकू अजरबैजान
में अगस्त में होने वाली आईएसएसएफ वर्ल्ड चैंपियनशिप में मध्य प्रदेश राज्य शूटिंग अकादमी के दो निशानेबाज ऐश्वर्य प्रताप सिंह तोमर और आशी चौकसे का
चयन भारतीय टीम में हुआ है।

प्रमुख बिंदु  
खरगोन ज़िले के ऐश्वर्य प्रताप सिंह 10 मीटर एयर राइफल एवं 50 मीटर थ्री पोजीशन मेन तथा भोपाल की आशी चौकसे 10 मीटर एयर राइफल एवं
50 मीटर थ्री पोजीशन वुमेन इवेंट में सेलेक्ट हुए हैं। 
विदित है कि 22 वर्षीय युवा भारतीय निशानेबाज ऐश्वर्य प्रताप सिंह तोमर ने फरवरी 2023 में काहिरा में आईएसएसएफ विश्व कप में पुरुषों की 50
मीटर राइफल थ्री पोजीशन में स्वर्ण पदक तथा जुलाई 2022 में साउथ कोरिया में आईएसएसएफ शूटिंग वर्ल्ड कप में 50 मीटर राइफल थ्री पोजिशन
स्पर्धा में स्वर्ण पदक अपने नाम किया था। 
ऐश्वर्य ने साल 2021 में दिल्ली में हुए विश्व कप में पुरुषों की 50 मीटर राइफल थ्री पॉजिशन इवेंट में पीला तमगा हासिल किया था। फाइनल मुकाबले में
ऐश्वर्य ने तत्कालीन वर्ल्ड नंबर-1 हंगरी के इस्त्वान पेनी को मात दी थी। 
21 वर्षीय आशी चौकसे ने जून 2022 में अजरबेजान के बाकू में आईएसएसएफ शूटिंग वर्ल्ड कप में 50 मीटर राइफल थ्री पोजिशन मिक्स्ड इवेंट में
स्वप्निल कुसाले के साथ स्वर्ण पदक जीता था। आशी ने जर्मनी में हुई आईएसएसएफ जूनियर शूटिंग वर्ल्ड कप में काँस्य पदक जीता था।  
इससे पहले आशी बेंगलुरू में हुई खेलो इंडिया यूनिवर्सिटी गेम्स में एक गोल्ड और एक सिल्वर और राष्ट्रीय शूटिंग चैंपियनशिप में दो गोल्ड और दो
सिल्वर मैडल जीतकर राष्ट्रीय स्तर पर चर्चा में आई थीं। 

